
Mid 05-01(min)

Cyfarfod o Bwyllgor Rhanbarth y Canolbarth 

Dyddiad: Dydd Gwener 7 Rhagfyr 2001

Amser: 10.30am

Lleoliad: Theatr Brycheiniog

Yn bresennol:

Delyth Evans, 
Cadeirydd

Llafur Canolbarth a Gorllewin Cymru

Cynog Dafis Plaid Cymru Canolbarth a Gorllewin Cymru

Glyn Davies Ceidwadwyr Canolbarth a Gorllewin Cymru

Mick Bates Democratiaid Rhyddfrydol Sir Drefaldwyn

Nick Bourne Ceidwadwyr Canolbarth a Gorllewin Cymru

Ysgrifenyddiaeth y Pwyllgor:

Julia Annand Clerc y Pwyllgor 

Ymddiheuriadau:

Elin Jones Plaid Cymru Ceredigion

Dirprwyon: Nid oedd dirprwyon

Datgan buddiannau: Ni ddatganwyd unrhyw fuddiannau

Estynnodd y Cadeirydd groeso i Paul Silk, Clerc y Cynulliad a Roger Williams AS i'r cyfarfod.



Eitem 1 ar yr Agenda: Trafodaeth ar yr adolygiad o'r iaith Gymraeg sy'n cael ei gynnal 
gan Bwyllgor Diwylliant y Cynulliad

Cyflwynodd y Cadeirydd yr eitem hon yn fyr. Dywedodd fod yr adolygiad wedi dechrau rai 
misoedd yn ôl a bod y Pwyllgor Diwylliant yn awyddus i glywed eu barn gan gynifer â phosibl o 
bobl.

 

 

 

 

Sefydliad

Cyngor Sir Powys

Cynrychiolwyr:

Jacky Tonge, Prif Weithredwr

Y Cyng Gareth Morgan, Cadeirydd, Is-bwyllgor yr Iaith Gymraeg

Gwenith Price, Swyddog yr Iaith Gymraeg

Gwnaed y pwyntiau allweddol isod yn ystod y cyflwyniad:

●     roedd yr ymgynghoriad drwy'r sir gyfan wedi denu 150 o gyflwyniadau ysgrifenedig a 
llafar mewn cyferbyniad â'r 120 o ymatebion i adolygiad y Pwyllgor Diwylliant ei hun

●     roedd angen arweiniad a chefnogaeth o du'r Cynulliad mewn meysydd megis cyflogaeth 
a thai

●     nid yr un materion yngln â'r iaith oedd o ddiddordeb i bobl leol ag i'r Pwyllgor Diwylliant e.
e. cyfieithu a dwyieithrwydd. Yn nhermau addysg, cafwyd cynigion rhagorol gan rieni, 
dysgwyr a'r rhai nad ydynt yn ddysgwyr fel ei gilydd

●     dylai'r pwyslais fod ar gynlluniau sy'n deillio o'r gymuned yn hytrach nag oddi wrth 
academyddion ar lefel uchel



●     dylai unrhyw bolisi o ran Cymraeg i oedolion gael ei anelu at Gymru gyfan, nid dim ond y 
broydd Cymreig

●     cynigiodd Powys weithio gyda'r Cynulliad i ddatblygu'r polisi drwy, er enghraifft, gynnal 
cynlluniau peilot.

Y prif faterion a ddaeth i'r amlwg yn y drafodaeth oedd:

●     Teimlwyd mai cynlluniau cymunedol a chefnogaeth i oedolion sy'n dysgu yw'r ffordd 
ymlaen.

●     Hoffai Powys weld y Canllawiau Cynllunio i Gymru yn cael eu hatgyfnerthu gyda 
chyfyngiadau ar yr hawl i brynu. Cytunodd y Cadeirydd y dylid edrych ymhellach ar hyn 
er y dylai unrhyw bolisi fod yn berthnasol i bob person lleol.

●     Nid oedd y defnydd o'r Gymraeg yn cael ei gymryd i ystyriaeth gan gynllunwyr, ond 
byddai angen ymchwil cyn y gellid bwrw ati gyda gwaith cynllunio ieithyddol.

●     Dylid gofyn i awdurdodau lleol, consortia cymuned addysg a hyfforddiant (CCAH) ac 
ELWa ystyried sut y gellid cydgysylltu sgiliau iaith â chyfleoedd cyflogaeth.

Yn olaf, dywedodd y Cadeirydd mai nid creu rhaniadau o fewn Cymru oedd y bwriad. Roedd y 
ddwy iaith fel ei gilydd yn bwysig ond roedd angen cryfhau'r defnydd o'r Gymraeg.

Sefydliad

Fforwm Ieuenctid Powys

Cynrychiolwyr

Alan Whittick

Laura Phillips, Ysgol Uwchradd Llandrindod

Catrin Williams, myfyrwraig wedi graddio, Prifysgol Aberystwyth

Ffion Thomas, Ysgol Uwchradd Llanfyllin

Rhoddodd y tri pherson ifanc gyflwyniadau personol ar eu profiadau nhw o ddefnyddio'r 
Gymraeg a'u dyheadau yn y cyswllt hwnnw. Y pwyntiau allweddol oedd:

●     Caiff llai a llai o'r Gymraeg ei chlywed ar strydoedd Ystradgynlais. Nid yw pobl ifanc sy'n 
tueddu i wrthryfela pan gyrhaeddant yr ysgol uwchradd yn gweld siarad Cymraeg fel 



rhywbeth "cl" ac maent yn defnyddio'r Saesneg yn ei lle. Mae i'r iaith Gymraeg ddelwedd 
hen-ffasiwn.

●     Roedd angen adnoddau i gefnogi digwyddiadau cymdeithasol a phrofiad gwaith 
dwyieithog.

●     Dylai gwersi Cymraeg am ddim fod ar gael i rieni plant sy'n siarad Cymraeg ac sy'n 
dymuno dysgu'r iaith eu hunain.

●     Saesneg yw iaith y gymuned; mae nifer y siaradwyr Cymraeg yn dirywio oherwydd 
allfudo.

Awgrymodd Alan Whittick fod yna nifer o faterion sylfaenol y mae angen rhoi sylw iddynt os yw 
dwyieithrwydd i gael ei wireddu.

●     Câi'r Gymraeg ei gweld fel iaith dramor mewn ysgolion; dylem annog hinsawdd lle mai'r 
norm yw gallu siarad mwy nag un iaith.

●     Roedd angen creu naws Gymreig mewn ardaloedd Seisnigaidd; cafwyd beirniadaeth 
gan Arolygwyr Ei Mawrhydi nad oedd clybiau ieuenctid yma yn wahanol o gwbl i'r rhai yn 
Lloegr.

●     Dylai fod yna fwy o siaradwyr Cymraeg mewn swyddi lleol.

Cododd y pwyntiau canlynol yn ystod y drafodaeth:

●     Efallai y byddai darparu clybiau ieuenctid neu ganghennau ieuenctid o Menter Iaith i 
siaradwyr Cymraeg yn help i fynd i'r afael â'r ffaith nad yw'r Gymraeg yn cael ei 
hystyried yn "cl" gan bobl ifanc 11-17 oed, gan mai iaith y dosbarth yw yn hytrach na 
iaith yr iard chwarae.

●     Mae angen cefnogaeth i rieni sy'n ceisio dysgu'r Gymraeg.
●     Dylid rhoi ystyriaeth i greu cyflogaeth i siaradwyr Cymraeg yn y gymuned, drwy adleoli 

cwmnïau megis S4C efallai.

Sefydliad

Parc Cenedlaethol Bannau Brycheiniog

Cynrychiolydd

Christopher Gledhill, Prif Swyddog

Cafodd cyflwyniad ysgrifenedig ei roi gerbron.

Cododd y pwyntiau canlynol o'r sesiwn:

●     Roedd mudo o ardaloedd gwledig yn arwain at gau ysgolion, siopau a thafarnau ac yn y 



pen draw at golli treftadaeth ddiwylliannol yr ardal.
●     Dylid cefnogi busnesau i'w galluogi i ryddhau staff sy'n dymuno cymryd amser oddi ar 

eu gwaith i ddysgu'r Gymraeg.
●     Er nad yw'n un o'i gyfrifoldebau, cydnabyddai'r Parc mor bwysig yw datblygu 

economaidd. Yn ei achos ef byddai'n chwilio am well ffyrdd o hysbysebu swyddi, drwy 
drafodaeth ag ELWa efallai.

Sefydliad 

Consortiwm Cymraeg i Oedolion Powys

Cynrychiolydd

T A V Evans OBE, Cadeirydd

Roedd cyflwyniad Mr Evans yn cynnwys y pwyntiau canlynol:

●     Mae'r Consortiwm yn cyd-drefnu gwasanaethau pum darparwr Cymraeg i oedolion sydd 
rhyngddynt yn trefnu amrywiaeth o gyrsiau i ryw 600 o ddysgwyr y flwyddyn.

●     Mae angen targedu marchnadoedd newydd. Dangosodd arolwg diweddar o 
ddwyieithrwydd ymysg busnesau bach fod yna awydd i benodi rhagor o siaradwyr 
Cymraeg.

●     Mae angen i ddulliau addysgu effeithiol addasu i anghenion y dysgwyr.
●     Mae yna berthynas rhwng nifer y dysgwyr a chost yr hyfforddiant. Mae'r costau personol 

i ddysgwyr yn faich trymach mewn ardaloedd gwledig.
●     Mae angen i'r Cynulliad roi arweiniad a chanllawiau; gosod polisïau clir a darparu 

adnoddau.
●     Mae angen datganiad ar addysg ddwyieithog ôl-16.
●     Mae'r Consortiwm yn cefnogi cais Bwrdd yr Iaith Gymraeg am adnoddau ar gyfer 

Canolfan Gyd-drefnu Genedlaethol a rhaglen farchnata i gynnal ei phroffil.

Sefydliad

Mr Alan Wynne Jones

Cyflwynodd Mr Wynne Jones bapur ar Dwristiaeth a'r Diwylliant Cymraeg. Tynnodd sylw at y 
pwyntiau canlynol:

●     Mae yna fwlch rhwng y diwydiant twristiaeth a diwylliant Cymru a phrin iawn yw'r 
defnydd gweladwy na chlywadwy o'r iaith Gymraeg o fewn twristiaeth ym Mhowys.

●     Byddai twristiaeth yn elwa o gael ei hadleoli o bortffolio'r Pwyllgor Datblygu Economaidd 
i bortffolio'r Pwyllgor Diwylliant.



●     Dylid rhoi rôl a ffocws mwy canolog i dwristiaeth ddiwylliannol o fewn y Bwrdd Croeso. 
Roedd eu papur ymgynghorol ar dwristiaeth ddiwylliannol yn siomedig iawn.

●     Dylai Prifysgol Cymru greu Canolfan Ragoriaeth yn arbenigo mewn twristiaeth, diwylliant 
a threftadaeth.

●     Dylid sefydlu gwesty hyfforddi cenedlaethol i gynnig ysbrydoliaeth a hyfforddiant yng 
nghyd-destun eang diwylliant Cymru.

Sesiwn Meicroffon Agored ar yr adolygiad o'r iaith Gymraeg

Nodwyd y pwyntiau canlynol:

Dywedodd Mary Burdett Jones o Cyd mai nod Cyd oedd dod â siaradwyr Cymraeg a dysgwyr 
at ei gilydd gan roi'r cyfle i'r ail grp ddefnyddio'r iaith y tu allan i addysg ffurfiol. Roedd hefyd yn 
ffordd o integreiddio dysgwyr i mewn i gymunedau Cymraeg. Mae gan Cyd 140 o ganghennau 
yng Nghymru ac mae angen rhagor o wirfoddolwyr arnynt. Credent ei bod yn bwysig 
rhwydweithio ac roedd ganddynt gysylltiadau agos â'r Mentrau Iaith er enghraifft.

Dywedodd Steve Mason, Prifathro fod y term "cl" yn awgrymu bod yr iaith ar drugaredd 
chwiwiau ffasiwn. Credai fod angen denu rhagor o fechgyn i ddysgu a defnyddio'r iaith a bod 
angen rhagor o Fentrau Iaith. 

Dywedodd Geraint Roberts, Mentrau Iaith Brycheiniog ei fod yn ymwybodol o'r angen i 
ddarparu gweithgareddau i bobl ifanc ond byddai'n rhaid wrth adnoddau ychwanegol gan 
Gyngor Sir Powys a Bwrdd yr Iaith Gymraeg i wneud hynny.

Dywedodd Anne Evans, Cyfarwyddwr Meddygol Ymddiriedolaeth GIG Powys fod angen staff 
sy'n siarad Cymraeg arnynt ac y dylai Prifysgolion a cholegau ddarparu addysg Cyfrwng 
Cymraeg.

Er bod angen cynnal dosbarthiadau nos, dywedodd Mr Parry, Tiwtor nad yw'r tiwtoriaid yn cael 
tâl digonol a'i bod yn anodd denu pobl i'r sir. Teimlai hefyd fod y costau i ddysgwyr yn dal yn 
rhy uchel, er bod yna ostyngiadau i bensiynwyr a phobl ddi-waith. 

Eitem 2: Trafodaeth ar Barcio Ceir mewn Trefi Gwledig

Cyflwynydd

Mrs Rita Lawrence, Aelod o Siambr Fasnach Llanfair ym Muallt

Roedd Mrs Lawrence yn cyflwyno pryderon y gymuned fusnes yngln â'r diffyg polisi cyson o 
ran codi tâl am barcio ar draws y sir. Er mwyn helpu i atal y dirywiad mewn cymunedau 
gwledig, roedd angen denu twristiaid a gwneud y trefi yn is-ganolfannau siopa sy'n darparu 



gwasanaethau o ansawdd dda ac amgylcheddau deniadol. Bu Menter y Trefi Marchnad a'r 
Cynllun Wynebau Siop yn llwyddiant mawr o ran helpu i gyflawni hyn.

Dywedodd Mrs Lawrence fod pobl sy'n dod i mewn i drefi am gael lle hwylus i barcio, a hynny 
am ddim. Cydnabyddai fodd bynnag fod yna gostau cynnal a chadw ac roedd am weld y tâl 
isaf posibl am yr awr gyntaf. Nid oedd pobl yn barod i dalu 50c am ymweliad byr iawn ac 
roeddynt felly yn parcio ar linellau melyn dwbl yn lle hynny.

Sefydliad

Cyngor Sir Ceredigion 

Cynrychiolydd

Rhodri-Gwynn Jones, Cyfarwyddwr, Priffyrdd, Trafnidiaeth a Gweithfeydd

Dywedodd Mr Jones fod Ceredigion yn wynebu'r un mathau o broblemau â’r rheini a 
ddisgrifiwyd gan Mrs Lawrence. Fodd bynnag, pe na châi parcio ei reoli roedd hynny yn arwain 
at dagfeydd traffig. Roedd taliadau parcio hefyd yn darparu incwm i'r sir. Ochr yn ochr â'r 
anawsterau a amlinellwyd gan Mrs Lawrence, roedd angen i'r Awdurdod gadw mewn cof hefyd 
agenda'r Cynulliad a Llywodraeth y DU o ostwng y defnydd o geir a dibynnu mwy ar 
drafnidiaeth gyhoeddus; gallai hyn arwain at gynnydd mewn taliadau parcio. Er eu bod yn 
ceisio gwrando ar bryderon busnesau, ni welai Mr Jones unrhyw ffordd o ddileu taliadau parcio 
ceir.

Sefydliad

Cyngor Sir Powys

Cynrychiolydd

John Owen, Cyfarwyddwr, Priffyrdd, Trafnidiaeth ac Eiddo

Dywedodd Mr Owen fod gan yr Awdurdod ddyletswydd i wneud y mwyaf o'i adnoddau a bod y 
Comisiwn Archwilio wedi dweud nad yw'r Awdurdod yn codi digon am ei wasanaethau dewisol. 
Mewn arolwg teimlai 80% o ddefnyddwyr y meysydd parcio fod y taliadau yn briodol. 
Dywedodd yr Awdurdod eu bod yn creu cyfleusterau parcio tymor byr mewn trefi gyda 
meysydd arhosiad hwy ar y cyrion. Câi'r incwm a godid ei ddefnyddio i gefnogi ystod o 
wasanaethau yn y sir.

Dywedodd Mr Owen nad oedd unrhyw dystiolaeth fod siopwyr yn trosglwyddo i drefi sydd â 
thaliadau parcio is neu leoedd parcio am ddim.



Gwnaed y pwyntiau canlynol yn ystod y drafodaeth:

●     Roedd y cyflwynwyr yn amau gwerth cynlluniau pres yn ôl. Dywedodd Mrs Lawrence fod 
y cynllun wedi ei wrthod gan fasnachwyr yn Llanfair ym Muallt gan eu bod yn teimlo eu 
bod nhw'n gorfod talu am y problemau a achoswyd gan yr Awdurdod Lleol; dywedodd 
Mr Owen nad oedd unrhyw dystiolaeth fod y cynllun wedi effeithio ar fasnach.

●     Teimlai'r Aelodau fod yna achos o blaid hanner awr rad ac am ddim; dywedodd Powys 
eu bod wedi cyflwyno mannau aros cyfyngedig. Roedd ganddynt hefyd gyfraddau 
gwahanol i ardaloedd gwahanol ac roedd tocynnau tymor am brisiau isel iawn ar gael i 
bawb.

Sesiwn Meicroffon Agored

Dywedodd Brian Mintall, Cyngor Cymuned Llangatwg wrth y Pwyllgor fod taliadau parcio ceir 
yn codi refeniw ar gyfer gwasanaethau eraill yn ogystal â chyllido'r gwaith o gynnal a chadw'r 
meysydd parcio eu hunain.

Cytunai Steve Mason â barn Mrs Lawrence. Roedd am wybod a oedd yr incwm o'r taliadau yn 
dod yn ôl i'r ardaloedd lleol.

Cadarnhaodd Jacky Tonge fod hynny'n digwydd.

Eitem 3: Cofnodion y cyfarfod diwethaf a gynhaliwyd ar 2 Tachwedd yn Aberporth

Cadarnhawyd y cofnodion. 

 

 

 

Cyfarfodydd i'r Dyfodol

Dywedodd y Cadeirydd y câi'r cyfarfod nesaf ei gynnal ar 1 Chwefror ym Machynlleth pryd y 
byddai'r Pwyllgor yn derbyn tystiolaeth am dwristiaeth ddiwylliannol a'r celfyddydau. Yn dilyn 
hynny byddai'r Pwyllgor yn cwrdd eto ar 8 Mawrth yn Nhrefyclo i drafod chwaraeon.

